


ឯកសារទស្សនទាននៃ
សិក្ខាសាលាថ្នាក់ជាតិ
ស្តីពី ”ប្រព័ន្ធគ្រប់គ្រងការដាក់លិខិតប្រកាសពន្ធលើប្រាក់ចំណូល
ប្រចាំឆ្នាំតាមអនឡាញ TOI e-Filling”
សម្រាប់សមាគម និងអង្គការមិនមែនរដ្ឋាភិបាល
កាលបរិច្ឆេទ៖ ថ្ងៃ អង្គារ ទី ២១ ខែ ធ្នូ ឆ្នាំ ២០២១ ម៉ោង ៨
ទីកន្លែង៖ ចូលរួមដោយផ្ទាល់នៅមជ្ឈមណ្ឌលដាយកូនៀ និងចូលរួមពីចម្ងាយតាម Zoom
១. សវតា
ក្របខ័ណ្ឌគតិយុត្តិស្តីពីពន្ធដារ និងនិន្នាការបច្ចុប្បន្នភាពនៃការរាតត្បាតនៃជំងឺកូវីដ ១៩ ស្តីពីការធ្វើអនុលោមភាពតាមច្បាប់ ទាក់ទងនឹងប្រតិបត្តិការរបស់ អង្គការសង្គមស៊ីវិលបាន បង្ហាញការវិវត្តគួរឱ្យចាប់អារម្មណ៍ ជាពិសេសលើសមត្ថភាពអនុលោមភាព និងផលជះលើបរិយាកាសអំណោយផលនៅក្នុងប្រទេសកម្ពុជា ។ ក្រសួងសេដ្ឋកិច្ច និង ហិរញ្ញវត្ថុ តាមរយៈអគ្គនាយកដ្ឋានពន្ធដារ (GDT) បានធ្វើការយ៉ាងម៉ឺងម៉ាត់ ដើម្បីពង្រឹងកាតព្វកិច្ចពន្ធដារ ទាំងសមាគម និងអង្គការមិនមែនរដ្ឋាភិបាល និងការធ្វើទំនើបកម្មបច្ចេកវិទ្យាដើម្បីលើកកម្ពស់នូវការអនុវត្តច្បាប់ ។  
ក្រសួងសេដ្ឋកិច្ចនិងហិរញ្ញវត្ថុ បានបង្កើតក្រុមការងារចម្រុះរវាងអគ្គនាយកដ្ឋានពន្ធដារ និងសមាគមនិង អង្គការមិនមែន
រដ្ឋាភិបាល ក្នុងឆ្នាំ ២០១៩ ដើម្បីដោះស្រាយបញ្ហាប្រឈមនៃអនុលោមភាពពន្ធដារសម្រាប់អង្គការសង្គមស៊ីវិល និងធ្វើការសម្របសម្រួលប្រមូលធាតុចូលពីអង្គការសង្គមស៊ីវិល ដើម្បីធ្វើឱ្យប្រសើរឡើងនូវបរិយាកាសនៃការអនុវត្តកាតព្វកិច្ចពន្ធដារសម្រាប់អង្គការសង្គមស៊ីវិលនៅកម្ពុជា។ 
ក្រុមការងារសង្កេតឃើញថាបរិយាកាសការងារ និងរបៀបដែល GDT ឆ្លើយតបមកពួកយើង កាន់តែមានផាសុកភាពនិងមានការកោតសរសើរខ្ពស់ ។ អង្គការមិនមែនរដ្ឋាភិបាលក្នុងស្រុក ឬ បរទេស ដែលមានប្រតិបត្ដិការនៅកម្ពុជា បានទទួលបានការគាំទ្រ និង ការយកចិត្តទុកដាក់ ដើម្បីដោះស្រាយបញ្ហាប្រឈមសំខាន់ៗ ដែលអង្គការសង្គមស៊ីវិលបានជួបប្រទះជាទូទៅនៅក្នុងប្រទេសកម្ពុជា ។ 
ដើម្បីចូលរួមចំណែកដោះស្រាយបញ្ហាប្រឈមនិងការផ្តល់ឳកាសក្នុងការសន្ទនា ការផ្លាស់ប្តូរការបញ្ចេញមតិជាមួយអ្នកជំនាញ អង្គការ គសក និងសមាជិកក្រុមការងារពន្ធដារចម្រុះនៃអង្គការសង្គមស៊ីវិល ក្នុងកិច្ចសហប្រតិបត្តិការជាមួយ GDT បានរៀបចំ សិក្ខាសាលាស្តីពីប្រព័ន្ធគ្រប់គ្រងការដាក់លិខិតប្រកាសពន្ធលើប្រាក់ចំណូលប្រចាំឆ្នាំតាមអនឡាញសម្រាប់សមាគម និងអង្គការមិនមែនរដ្ឋាភិបាលកម្ពុជា នៅថ្ងៃ អង្គារ ទី ២១ ខែ ធ្នូ ឆ្នាំ២០២១ នៅមជ្ឈមណ្ឌលដាយកូនៀ ដែលមានអាស័យដ្ឋាននៅអគារលេខ ១៩ ផ្លូវ ៣៣០ សង្កាត់បឹងកេងកង ៣ ក្បែរសារៈមន្ទីរប្រល័យពូជសាសន៍ទួលស្លែង រាជធានីភ្នំពេញ ចាប់ពីម៉ោង ៨.៣០ នាទីព្រឹក ដល់ម៉ោង ១២.០០ ថ្ងៃត្រង់ ។ 
២. គោលបំណង
· ដើម្បីលើកកម្ពស់ការយល់ដឹងពីការអនុវត្តការប្រព័ន្ធគ្រប់គ្រងការដាក់លិខិតប្រកាសពន្ធលើប្រាក់ចំណូលប្រចាំឆ្នាំតាមអនឡាញសម្រាប់សមាគម   និង  អង្គការមិនមែនរដ្ឋាភិបាល (អង្គភាពមិនស្វែងរកប្រាក់ចំណេញ) 
· ដើម្បីផ្តល់ឳកាសដល់អង្គការសង្គមស៊ីវិល ក្នុងការលើកឡើងនូវបញ្ហាប្រឈម កង្វល់ និងការលំបាកនានា ទាក់ទងនឹងការអនុវត្តច្បាប់សារពើពន្ធ ជាពិសេសការប្រកាសពន្ធតាមប្រព័ន្ធអនឡាញ និងក្របខណ្ឌគតិយុត្តិពាក់ព័ន្ធនានា និងលើកឡើងនូវអនុសាសន៍ និងសំណូមពរនានា ដើម្បីដោះស្រាយបញ្ហាប្រឈមទាំងនោះ និង
· ដើម្បីរៀបចំវិធានមួយចំនួន ចូលរួមលើកកម្ពស់ការយោគយល់គ្នា និងភាពជាដៃគូលើបញ្ហាពាក់ព័ន្ធនានា ដែលជះឥទ្ធិពលដល់អង្គការសង្គមស៊ីវិល ក៏ដូចជា GDT។
៣. អ្នកចូលរួម
សិក្ខាសាលាថ្នាក់ជាតិនេះនឹងធ្វើឡើងដោយមានអ្នកចូលរួមដោយផ្ទាល់ប្រមាណជា ៥០ នាក់ និងចូលរួមពីចម្ងាយតាម
រយៈប្រព័ន្ធហ្ស៊ូមប្រមាណជា ១៥០ នាក់ ដែលអញ្ជើញមកពីអង្គការ សមាគម បណ្តាញអង្គការមិនមែនរដ្ឋាភិបាល 
៤. របៀបវារៈ
	ម៉ោង
	មាតិកា
	អ្នកសម្របសម្រួល

	៨.០០ - ៨.៣០
	ការចុះឈ្មោះអ្នកចូលរួមដោយផ្ទាល់ និង និងគោរពភ្លេងជាតិនៃព្រះរាជាណាចក្រកម្ពុជា
	ក្រុមការងារនៃអង្គការ គ.ស.ក

	៨.៣០ - ៨.៤០
	ការណែនាំនៃកម្មវិធី និងគោលបំណងសិក្ខាសាលា
	អ្នកស្រី ផេង ច័ន្ទឌី ពិធីការិនី


	៨.៤០ - ៩.០០
	សុន្ទរកថាស្វាគមន៍ដោយ  អ្នកស្រី ស៊ិន ពុទ្ធារី 
នាយិកាប្រតិបត្តិនៃ គ.ស.ក

សុន្ទរកថាបើកកម្មវិធីឯកឧត្តម គង់ វិបុល រដ្ឋមន្ត្រីប្រតិភូអមនាយករដ្ឋមន្ត្រី និងជាប្រតិភូរាជរដ្ឋា
ភិបាលទទួលបន្ទុកជាអគ្គនាយកនៃអគ្គនាយកដ្ឋានពន្ធដារ ឬតំណាង 
	
សម្របសម្រួលដោយ
អ្នកស្រី ផេង ច័ន្ទឌី


	៩.០០ - ៩.១៥
	ការធ្វើបច្ចុប្បន្នភាពសមាសភាពក្រុមការងារចម្រុះរវាងអគ្គនាយកដ្ឋានពន្ធដារ និងសមាគមនិង អង្គការមិនមែនរដ្ឋាភិបាល
	លោក ច័ន្ទ ភក្តី ប្រធានប្រតិបត្តិការ និង
អភិវឌ្ឍន៍សមាជិកភាព

	៩.១៥ - ៩.៣០
	ថតរូបជុំគ្នា សំរាក និង ពិសារអាហារសំរន់
	ក្រុមការងារនៃអង្គការ គ.ស.ក

	៩.៣០ - ១០.៣០
	បទបង្ហាញស្តីពី៖ 
ប្រព័ន្ធគ្រប់គ្រងការដាក់លិខិតប្រកាសពន្ធលើប្រាក់ចំណូលប្រចាំឆ្នាំតាមអនឡាញសម្រាប់សមាគម និងអង្គការមិនមែនរដ្ឋាភិបាល
	ក្រុមការងារនៃអគ្គនាយកដ្ឋានពន្ធដារ

	១០.៣០ - ១១.៤៥
	វេទិកាសំនួរ និង ចម្លើយ
	

	១១.៤៥ - ១២.០០
	មតិបិទកម្មវិធី
	លោក ស៊ុន ឡុង នាយកប្រតិបត្តិការជាន់ខ្ពស់នៃអង្គការតម្លាភាពកម្ពុជា និងជាសមាជិកនៃក្រុមការងារពន្ធដារនៃអង្គការសង្គមស៊ីវិល

	១២.០០ - ១.៣០
	ពិសារអាហារថ្ងៃត្រង់
	ក្រុមការងារនៃអង្គការ គ.ស.ក

